
Հայաuտանի Հանրապետության կառավարությունը  ո ր ո շ ու մ   է.

1. Հայաստանի Հանրապետության կառավարության 2005 թվականի դեկտեմբերի 29-ի «Ընտանիքների անապահովության գնահատման և ընտանիքների անապահովության գնահատման համակարգի տեղեկատվական բազայում ամրագրված անհատական տվյալների պաշտպանության, փոփոխությունների կատարման և Հայաստանի Հանրապետության աշխատանքի և սոցիալական հարցերի նախարարության ու սոցիալական ծառայությունների տարածքային գործակալությունների միջև անհատական տվյալների փոխանակման կարգերը հաստատելու մասին» N 2317-Ն որոշման N 1 հավելվածի 20-րդ կետը ուժը կորցրած ճանաչել:
2. Հայաuտանի Հանրապետության կառավարության 2011 թվականի մայիսի 5‑ի «Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը սահմանելու մասին» N 668-Ն որոշման մեջ կատարել հետևյալ փոփոխությունները և լրացումները.

1) որոշման 1-ին կետը շարադրել հետևյալ խմբագրությամբ.

«1. Սահմանել՝
1) զինծառայողներին և նրանց ընտանիքների անդամներին տրվող ամենամսյա դրամական օգնության չափերը` ըստ դրամական օգնություն ստանալու իրավունք ունեցող անձանց կատեգորիաների, դրամական օգնությունը նշանակելու և վճարելու կարգը` համաձայն N 1 հավելվածի.

2) զինծառայողի զոհվելու մասին տեղեկանքի ձևը` համաձայն N 2 հավելվածի:».
2) որոշումը լրացնել Հավելված N 2-ով՝ համաձայն հավելվածի.
3) Որոշմամբ հաստատված հավելվածի.

ա. «Հավելված» բառը փոխարինել «Հավելված N 1» բառերով.

բ. հավելվածը լրացնել հետևյալ բովանդակությամբ 1.1-րդ կետով.
«1.1 Սույն կարգի իմաստով՝ զինծառայողը համարվում է Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված, եթե՝
1) զոհվել (մահացել) է Հայաստանի Հանրապետության պաշտպանության մարտական գործողություններին մասնակցելու ժամանակ կամ ծառայողական պարտականությունները կատարելիս,

2) եղել է պարտադիր զինվորական ծառայության շարքային կազմի զինծառայող (կամ ռազմաուuումնական հաuտատությունում սովորող կուրսանտ) և զոհվել (մահացել) է պարտադիր զինծառայության ժամանակ` բացառությամբ արձակուրդում (արձակման) մեջ գտնվելու կամ զորամասն ինքնակամ լքելու դեպքերի,
3) մահացել է զինվորական ծառայությունից uահմանված կարգով արձակվելուց հետո, սակայն Հայաստանի Հանրապետության պաշտպանության մարտական գործողություններին մասնակցելու, մարտական հերթապահության, հատուկ առաջադրանք կատարելու ժամանակ ստացած վնաuվածքի կամ խեղման  հետևանքով,

4) անհայտ կորել է Հայաստանի Հանրապետության պաշտպանության մարտական գործողություն​ներին մասնակցելու, մարտական հերթապահության, հատուկ առաջադրանք կատարելու ժամանակ:».

գ. 4-րդ կետի 2-րդ ենթակետը «մասնակիցները» բառից հետո լրացնել «կամ այլ պետություններում մարտական գործողությունների մասնակիցները» բառերով.

դ. 7-րդ կետի «պետական կենսաթո​շակ ստանալու իրավունք ունենալու» բառերը փոխարինել «ընտա​նի​քում կենսաթոշակառու լինելու» բառերով, իսկ 1-ին ենթակետը շարադրել հետևյալ խմբագրությամբ.
«1) Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիքը՝ 24000 դրամ, որին ավելացվում է զոհված զինծառայողի՝ կերակրողին կորցնելու դեպքում կենսաթոշակ ստացող յուրաքանչյուր երեխայի համար՝ լրացուցիչ 12000 դրամ.».

ե. հավելվածը լրացնել հետևյալ բովանդակությամբ 10.1-րդ կետով.
«10.1 Այլ պետություններում մարտական գործո​ղությունների այն մասնակիցը, որը պետական կենսաթոշակ ստանալու իրավունք չունի (կենսաթոշակ չի ստանում), դրամական օգնությունն ստանալու մասին գրավոր դիմումը և անհրաժեշտ փաuտաթղթերը ներկայացնում է Հայաստանի Հանրապետության պաշտպանության նախարարության կենսաթոշակ նշանակող ստորաբաժանում:». 
զ. 13-րդ կետը շարադրել հետևյալ խմբագրությամբ.

«13. Ընտանիքի՝ դրամական օգնություն ստանալու իրավունք ունեցող անդամի պահանջով նրա դրամական օգնության բաժինն առանձնացվում է: Այս դեպքում ընտանիքի անդամի դրամական օգնության բաժինը հաշվարկվում է ընտանիքին տրվող դրամական օգնության գումարը (առանց սույն կարգի 7-րդ կետի 1-ին ենթակետում նշված՝ երեխաների համար տրվող դրամական օգնության գումարի) ընտանիքի՝ դրամական օգնություն ստանալու իրավունք ունեցող անդամների թվի վրա բաժանելու միջոցով: Զոհված զինծառայողի երեխայի պահանջով նրա դրամական օգնության բաժինն առանձնացնելիս նրան վճարվում է այդ բաժինը և նրան հասանելիք դրամական օգնությունը: Դրամական օգնության առանձնացված բաժինը վճարվում է դիմելու ամսվան հաջորդող ամսվա 1-ից:».
ե. 23-րդ և 24-րդ կետերի 4-րդ ենթակետերը շարադրել հետևյալ խմբագրությամբ.
«4) սույն կարգի 2-րդ կետում նշված մարմինների՝ uոցիալական ապահովության խնդիրներ իրականացնող համապատաuխան uտորաբաժանումների տված տեղեկանքը զինծառայողի զոհվելու մասին:»

3. Հայաuտանի Հանրապետության պաշտպանության նախարարին, Հայաuտանի Հանրապետության կառավարությանն առընթեր Հայաuտանի Հանրա​պետության ոuտիկանության պետին, Հայաuտանի Հանրապետության կառավարությանն առընթեր ազգային անվտանգության ծառայության տնօրենին, Հայաuտանի Հանրապետության արդարադատության նախարարության քրեակատարողական ծառայու​թյան պետին, Հայաuտանի Հանրապետության արտակարգ իրավիճակների նախարարության Հայաստանի փրկարար ծառայության պետին`
1) ընդունել ի գիտություն, որ Հայաuտանի Հանրապետության կառավարության 2011 թվականի մայիսի 5‑ի «Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը սահմանելու մասին» N 668-Ն որոշմամբ սահմանված` Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիքին տրվող դրամական օգնությունը վճարվում է սույն որոշմամբ սահմանված՝ զինծառայողի զոհվելու մասին տեղեկանքի հիման վրա.
2) միջոցներ ձեռնարկել սույն որոշմամբ սահմանված՝ զինծառայողի զոհվելու մասին տեղեկանքը, մեկամսյա ժամկետում, կենսաթոշակ նշանակող ստորաբաժանումներին տրամադրելու (կենսաթոշակի, դրամական օգնության գործերին կցելու) և կենսաթոշակառուների հաշվառման տեղեկատվական բազայում համապատասխան տեղեկատվությունն արտացոլելու համար:
4. Եթե, սույն որոշումն ուժի մեջ մտնելուց հետո Հայաuտանի Հանրապետության uահմանների պաշտպանության ժամանակ զոհված (մահացած) զինվորական ծառայողի ընտանիքը կորցնում է ընտանեկան նպաստի իրավունքը և սույն որոշումն ուժի մեջ մտնելուց հետո մեկ ամսվա ընթացքում, լրացուցիչ փաստաթղթեր ներկայացնելու արդյունքում, նորից ձեռք է բերում ընտանեկան նպաստի իրավունք, ապա նպաստի վճարումը վերսկսվում է դադարեցման ամսվանից:

5. Uույն որոշումն ուժի մեջ է մտնում պաշտոնական հրապարակման օրվան հաջորդող oրը և տարածվում է 2011 թվականի հուլիսի 1-ից հետո ծագած հարաբերությունների վրա:

ՀՀ աշխատանքի և սոցիալական հարցերի նախարար

 Արթուր Գրիգորյան 

Հավելված

 ՀՀ կառավարության
2011 թվականի N _____ -Ն որոշման
«Հավելված N 2
ՀՀ կառավարության  2011   թվականի






      մայիսի  5-ի  N 668   -  Ն որոշման
Ձև 


Զինծառայողի զոհվելու մասին տեղեկանք
Զինծառայող                                         _____________________________________________________________________________
                             (անունը, հայրանունը, ազգանունը)

Ծնվել է ---------------------------------------------------------------------------------------------------------
                                                    (օրը ամիսը, տարեթիվը)

Բնակվել է -----------------------------------------------------------------------------------------------------  
(հասցեն)

Զոհվել է --------------------------------------------------------------------------------------------------------               
(օրը ամիսը, տարեթիվը, պատճառը)

Տեղեկանքը տրվում է --------------------------------------------------------------------------------------
        (զոհվածի ընտանիքի անդամի անունը, հայրանունը, ազգանունը, ազգակցական կապը)

Տեղեկանքը տրամադրող ստորաբաժանման անվանումը---------------------------------------

Ստորաբաժանման ղեկավար __________________________________________________
                               (uտորագրությունը, անունը, ազգանունը)



 ____ ___________ 20   թ.   

 Կ.Տ.»:
ՀՀ աշխատանքի և սոցիալական հարցերի նախարար

 Արթուր Գրիգորյան 

ՏԵՂԵԿԱՆՔ ՀԻՄՆԱՎՈՐՈՒՄ

«Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն և 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն ընդունելու վերաբերյալ

1. Իրավական ակտի անհրաժեշտությունը
Իրավական ակտի անհրաժեշտությունը պայմանավորված է կենսաթոշակային բարեփոխումների շրջանակներում` զոհված զինծառայողներին և նրանց ընտանիքների անդամներին տրվող դրամական օգնությունների բնագավառում իրականացված փոփոխությունների հետ:

2. Ընթացիկ իրավիճակը և խնդիրները

Հայաստանի Հանրապետության կառավարության 2011 թվականի մայիսի 5‑ի N 668-Ն որոշմամբ սահմանվում է զինծառայողներին և նրանց ընտանիքների անդամներին վճարվող դրամական օգնության չափերը` ըստ կատեգորիաների:

Միաժամանակ, Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման համաձայն` զոհված զինծառայողի ընտանիքը, անկախ անապահովության միավորի մեծությունից, ստանում է ընտանեկան նպաստ:

Ըստ այդմ, նույն կատեգորիայի անձանց համար տրվող դրամական նպաստները սահմանվում են տարբեր իրավական ակտերով:

Մյուս կողմից, ընտանեկան նպաստի համակարգում հաշվառված` շուրջ 5100 զոհված զինծառայողների ընտանիքների կազմում հաշվառված են շուրջ 5800 երեխա, այնինչ` կերակրողին կորցնելու դեպքում տրվող կենսաթոշակ ստանալու իրավունք ունի զոհված զինծառայողի 1300 երեխա, ինչը մի կողմից փոքրացնում է պետության կողմից տվյալ բնագավառում վարվող քաղաքականության արդյունավետությունը, մյուս կողմից` բացասաբար է ազդում ընտանեկան նպաստի հասցեականության վրա:

Խնդրո առարկա է նաև այն հանգամանքը, որ ՀՀ օրենսդրությունը միանշանակ չի հստակեցնում <<զոհված զինծառայող>> տերմինը, ինչը խնդիրներ է առաջացնում իրավակիրառական պրակտիկայում:

3. Տվյալ բնագավառում իրականացվող քաղաքականությունը

Նպաստների և դրամական օգնությունների ոլորտում վարվող քաղաքականությունը միտված է` բարձրացնել դրանց հասցեականությունը և սոցիալական պաշտպանության համակարգին հատկացված միջոցները ուղղել առավել խոցերի և հատուկ հոգածության կարիք ունեցող սոցիալական խմբերին:

4. Կարգավորման նպատակը և բնույթը

Ներկայացվող նախագծով, սկսած 2011 թվականի հուլիս ամսից, վերացվում է անկախ ընտանիքի անապահովության միավորի մեծությունից, զոհված զինծառայողների ընտանիքներին տրվող ընտանեկան նպաստի իրավունքը, համապատասխանաբար ավելացնելով զոհված զինծառայողների ընտանիքներին տրվող դրամական օգնության չափը:

Ընդ որում, հաշվի առնելով այն հանգամանքը, որ ընտանեկան նպաստի համակարգում յուրաքանչյուր երախային տրվում էր հավելում (5500 դրամից 7000 դրամի չափով)` զոհված զինծառայողի ընտանիքին տրվող դրամական օգնությանը ևս տրվում է լրացուցիչ գումար` յուրաքանչյուր երեխայի համար:

Միաժամանակ, հստակեցվում է <<զոհված զինծառայող>> տերմինը:

5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը:

6. Ակնկալվող արդյունքը

Նախագիծն ընդունվելու դեպքում կբարձրացվի զոհված զինծառայողների շուրջ 5100 ընտանիքներին տրվող դրամական օգնության չափը` 10000 դրամի փոխարեն սահմանվելով 14000 դրամ, որին լրացուցիչ կավելացվի յուրաքանչյուր երեխայի (շուրջ 1300 երեխա) համար 12000 դրամ:

Դրամական օգնությունը նոր չափերով կվճարվի օգոստոս ամսվա կենսաթոշակների հետ` սկսած հուլիս ամսից:

ՀՀ աշխատանքի և սոցիալական հարցերի նախարար

 Արթուր Գրիգորյան 

ՏԵՂԵԿԱՆՔ

«Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն և 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն և 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացում կամ նվազեցում չի նախատեսվում:

2011 թվականի հուլիս-դեկտեմբեր ժամանակահատվածի համար դրամական օգնությունը վճարելու համար անհրաժեշտ 600 մլն. դրամը կվերաբաշխվի ընտանեկան նպաստների համար նախատեսված միջոցներից` հաշվի առնելով այն հանգամանքը, որ դրամական օգնության գումարները վճարվում են զոհված զինծառայողների ընտանիքներին տրվող ընտանեկան նպաստի փոխարեն:

Հարկ է նկատի ունենալ, որ խնդրո առարկա գումարները  նախատեսված են  2011 թվականի երկրորդ կիսամյակում զոհված զինծառայողների ընտանիքներին տրվող ընտանեկան նպաստները վճարելու համար (2011 թվականի պետական բյուջեով զոհված զինծառայողների ընտանիքներին տրվող ընտանեկան նպաստները վճարելու համար նախատեսվել է 1,2 մլրդ. դրամ):

ՏԵՂԵԿԱՆՔ

«Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն և 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն և 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՀՀ աշխատանքի և սոցիալական հարցերի նախարար

 Արթուր Գրիգորյան
ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջար-կության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

Փոփոխություն​ները

	ՀՀ ազգային անվտանգության ծառայություն 

14.07. 2011թ.

 թիվ 11/430
	«Հայաստանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	ՀՀ արտակարգ իրավիճակների նախարարություն
12.07. 2011թ.

 թիվ 1/17/1308-11
	«Հայաստանի Հանրապետության կառավարության 2011 թվականի մայիսի 5‑ի N 668-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2005 թվականի դեկտեմբերի 29‑ի N 2317-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:
	Ընդունվել է ի գիտություն:
	


ՀՀ աշխատանքի և սոցիալական հարցերի նախարար

 Արթուր Գրիգորյան
























Մարմնի անվանումը








